
Ed. 136. Frumvarp til laga
um landshöfn og fiskiðjuver ríkisins í Höfn í Hornafirði.

Flm.: Ásmundur Sigurðsson, Páll Zóphóníasson, Lárus Jóhannesson.

1. gr.
Ríkissjóður lætur gera á sinn kostnað hafnarmannvirki í Höfn í Hornafirði.

Skulu takmörk hafnarinnar ákveðin í reglugerð.
Ráðherra ákveður gerð og fyrirkomulag hafnarinnar í samráði við vitamála-

stjóra.
Til hafnarmannvirkja teljast: Hafnargarðar. hafskipa- og bátabryggjur, ver-

búðir, dýpkanir, uppfyllingar, dráttarbrautir, vélar o. f'l., sem nauðsynlegt má teljast
við byggingu og rekstur hafnarinnar.

2. gr.
Til greiðslu kostnaðar, er leiðir af fyrirmælum 1. gr., er ríkisstjórninni heimilt

að taka lán fyrir hönd ríkissjóðs, allt að 2 millj. kr., er endurgreiðist að % úr hafn-
arsjóði. Skal miða hafnargjöld á hverjum tíma, eftir því sem fært þykir, við það,
að tekjur hafnarinnar nægi til þess að greiða vexti og afborganir af % hlutum stofn-
kostnaðarins auk árlegs rekstrarkostnaðar.

3. gr.
Stjórn hafnarinnar skipa 3 menn: Hafnarstjóri, skipaður af ráðherra þeim, sem

fer með hafnarmál, og tveir meðstjórnendur, annar tilnefndur af hreppsnefnd Hafn-
arhrepps, en hinn kosinn af sameinuðu Alþingi.

Skulu stjórnarmeðlimir vera búsettir á staðnum.

4. gr.
Þá skal og ríkisstjórnin láta reisa í Höfn í Hornafirði fiskiðjuver, er fullnægi

væntanlegri þörf bátaflotans. Skulu afköst og vinnu tæki vera allt að því, er hér segir:
Hraðfrystihús, er hraðfrystir 30 tonn af flökum, og niðursuðuverksmiðja, er

getur soðið niður 10 tonn, hvort tveggja miðað við 8 tíma vinnslu. Þá skulu og í
fiskiðjuverinu vera fiskimjölsverksmiðja og lifrarvinnslustöð, er nægi til að vinna
úr öllum fiskúrgangi og lifur, er til fellst. Enn fremur skal í fiskiðjuverinu vera að-
staða til að salta allan þann fisk, sem vinnslustöðvarnar geta ekki unnið úr, þegar
mikið berst að.

5. gr.
Til þess að standast kostnað við byggingu þessa fiskiðjuvers er ríkisstjórninni

heimilt að taka lán fyrir hönd ríkissjóðs, allt að 4 millj. kr.

6. gr.
Ráðiherra sá, er fer með sjávarútvegsmál, setur með reglugerð nánari fyrirmæli

um allt, er lýtur að framkvæmdum, stjórn og rekstrarfyrirkomulagi fiskiðjuversins.

7. gr.
Sérhver er skyldur til að láta af hendi til landshafnarinnar og fiskiðjuversins

mannvirki, er þarf til að gera hvort tveggja, og svo víðáttumikið land sem hafnar-
stjórn og ráðherra telja, að þurfi til að geta veitt útvegsmönnum og öðrum aðstöðu
til notkunar hafnarinnar og undir brautir og vegi í þarfir hennar, svo og leyfa, að
tekið verði í landi hans hvort heldur er grjót eða möl eða önnur jarðefni og þola
þær eignakvaðir, óhagræði eða takmörkun á afnotarétti, sem hafnargerðin hefur Í
för með sér, allt gegn því, að fullar bætur komi fyrir.

Náist ekki samkomulag um bætur, skulu þær ákveðnar með mati tveggja dóm-
kvaddra manna að tilkvöddum báðum málsaðilum. Kostnaður við matið greiðist
úr sjóði hafnarinnar. Nú vill annar hvor málsaðili ekki una mati, og getur hann
krafizt yfirmats, en gera skal hann það innan 14 daga frá því, er matsgerð er lokið.
Yfirmatið skal framkvæmt á sama hátt af 4 dómkvöddum mönnum.

Kostnaðinn við yfirmatið greiðir sá, er þess hefur kraf'izt, ef matsupphæðinni
verður ekki breytt meira en sem nemur 10% af hinni ákveðnu endurgjaldsupphæð,
ella greiðist kostnaðurinn úr sjóði landshafnarinnar.

8. gr.
Með strandlengjunni umhverfis höfnina má ekki gera í sjó fram bryggjur eða

önnur mannvirki né fylla upp eða dýpka ilt frá landi, nema samkvæmt leyfi stjórnar
landshafnarinnar. Sá, sem vill gera eitthvert slíkt mannvirki, skal senda hafnarstjórn
beiðni um það, og skal beiðninni fylgja lýsing á því, svo og uppdráttur, ef með þykir
þurfa í tvennu lagi, og heldur hafnarstjórn öðru eintakinu.

Sá, sem fengið hefur slíkt leyfi, skal skyldur að halda mannvirkinu svo við, að
engin hætta stafi af því. Þessi ákvæði gilda einnig um þau mannvirki, er þegar hafa
verið gerð á hafnarsvæðinu.

Brot gegn þessari grein varða sektum frá 500-20000 kr., og hafnarstjórn getur
látið nema burt mannvirkið á kostnað eiganda.

9. gr.
Eignum og tekjum hafnarsjóðs má aðeins verja í þágu hafnarinnar. Ríkissjóður

ábyrgist skuldbindingar hafnarinnar, og hafnarstjórn ber ábyrgð á eignum hennar.

10. gr.
Hafnarstjórn má ekki án leyfis ráðuneytisins selja eða veðsetja fasteignir hafn-

arinnar né kaupa nokkrar nýjar fasteignir, taka stórlán til lengri tima en svo, að
þau verði borguð afttrr af tekjum þess árs, sem fer í hönd, né endurnýja slík lán
eða fresta borgunartímanum og ekki heldur gera nein þau mannvirki við höfnina,
sem eru svo stórvaxin, að árstekjurnar hrökkvi ekki til að koma þeim í framkvæmd.

11. gr.
Til þess að standa straum af kostnaði við byggingu og viðhald hafnar-

virkja og til árlegs rekstrarkostnaðar hafnarinnar er heimilt að innheimta gjöld þau,
er hér segir:
1. Árlegt gjald af bryggjum og öðrum mannvirkjum, sem gerð eru samkv. 8. gr.
2. Af skipum og bátum, er hafna sig á Iandshöf'ninni, og farmi þeirra:
a. Skipagjald, ákveðið með tilliti til stærðar skipa þeirra, er hafna sig.
b. Vörugjald. - Undanskildar skulu þó vörur þær, er samkvæmt farmskrá
skipsins eiga að fara til annarra hafna á landinu, ef þær eru ekki settar á
land.

c. Bryggjugjald af skipum, er leggjast við bryggjur hafnarinnar.
d. Festargjald af skipum, sem nota festar hafnarinnar.
e. Allt að 1% af andvirði afla þeirra skipa og báta, sem leggja afla sinn á land
innan hafnarsvæðisins eða hafa þar uppsátur.

f Leigu af verbúðum og öðrum mannvirkjum og af grunnum og lendum hafn-
arinnar.

Gjöld þessi, sem og gjöld fyrir afnot af öðrum eignum hafnarinnar, skulu á-
kveðin í reglugerð, sem hafnarstjórn semur og ráðherra staðfestir, og skal í henni
ákveða, hver skuli greiða þau og innheimta.

Herskip og skemmti skip skulu undanþegin gjöldum til hafnarinnar samkv.
tölulið 2. a. Gjöld þessi má taka lögtaki.

12. gr.
Reikningsár hafnarinnar er almanaksárið.

13. gr.
Fyrir nóvemberIok hvers árs ber hafnarstjórn að leggja frumvarp til áætlunar

um tekjur og gjöld hafnarinnar á komandi ári fyrir ráðherra til samþykktar ásamt
nauðsynlegum skýringum á einstökum gjalda- og tekjuliðum.

14. gr.
Nú hefur hafnarstjórn í hyggju einhverjar meiri háttar framkvæmdir við höfn-

ina eða hún vill gera einhverjar þær ráðstafanir, er samþykki ráðherra þarf til, og
skal hún þá senda ráðuneytinu sérstaka tillögu um það efni svo tímanlega, að sam-
þykki ráðuneytisins geti komið til, áður en gengið er endanlega frá fjárhagsáætlun.

15. gr.
Komi það í ljós, þegar fram á árið líður, að óumflýjanlegt sé að sinna einhverj-

um framkvæmdum utan áætlunar eða fara fram úr áætluðum fjárhæðum, her hafn-
arstjórn að tilkynna það ráðuneytinu í tæka tíð og leita samþykkis þess, til þess að
víkja megi frá áætluninni.

Eigi má hefja verkið né stofna til umframgreiðslu, fyrr en samþykki ráðherra
er fengið.

16. gr.
Við lok hvers reikningsárs og ekki síðar en fyrir febrúarlok skal hafnarstjórn

gera reikning yfir tekjur og gjöld hafnarinnar ú hinu liðna ári og efnahagsreikning
hennar. Reikningana skal endurskoða af tveim endurskoðendum, sem kosnir eru af
sameinuðu Alþingi til 4 ára í senn. Hafnarstjórn sendir þá síðan til ráðherra til
úrskurðar.

17. gr.
Að öðru leyti skal ákveða með reglugerð allt það, er lýtur að greiðri og hættu-

lausri umferð um höfnina, góðri reglu og öðru höfninni viðvíkjandi, er við þykir
eiga. í reglugerðinni má ákveða sektir fyrir brot gegn henni 20-10000 kr.

Sektir samkvæmt lögum þessum renna í hafnarsjóð.

18. gr.
Með mál, sem rísa út af brotum á lögum þessum og reglugerðum, sem settar

verða samkvæmt þeim, skal fara að hætti opinberra mála.

19. gr.
Lög þessi öðlast þegar gildi.

Greinargerð.

Höfn í Hornafirði hefur nú um 25 ára skeið verið aðalfiskihöfn Austurlands á
vetrarvertíð, enda er hún vegna legu sinnar hagkvæmasti staður til að nýta frá hin
ágætu fiskimið við strendur Suð-Austurlands. En ófullnægjandi hafnarskilyrði
hafa mjög heft vöxt útgerðarinnar á þessum stað, og má þar 1. d. nefna ófull-
nægjandi dýpi, þröng legupláss. skort á bryggjum o. fl. Þrátt fyrir þessa erfiðleika
hefur útgerðin á Hornafirði fært þjóðarbúinu mjög miklar tekjur. Sem dæmi skal
það nefnt, að síðastliðin 5 ár hefur fob.-verð aflans af ca. 30 litlum vélbátum
numið frá 1,8--2,97 millj. kr. Nú hefur söluverð í Bretlandi verið 2,5-3 sinnum
hærra, og mun því söluverð heildaraflans hafa numið allt að 9 millj. það árið,
sem bezt var.

Þá skal einnig bent á það, að frá engri höfn á landinu er jafnauðvelt að sigla
með fiskinn nýjan til hafna bæði á Bretlandi og meginlandi Evrópu. Hefur þetta

mjög greinilega komið í ljós hin síðustu úr í sambandi við útflutning á ísvörðum
fiski, þar sem munað getur allt að tveim sólarhringum, sem sigling frá Hornafirði
er styttri en frá mörgum öðrum útf'lutningshöf'num landsins. Enn fremur má telja
víst, að með byggingu góðrar fiskihafnar it Suð-Austurlandi muni verða lögð,
stund á veiði fleiri fisktegunda á þessum miðum og þannig tryggð betri nýting
þeirra.

Þá ber þess að gæta, að hér er eingöngu um litla báta að ræða. Síðastliðna
vertíð var meðal stærð bátanna 18 tonn. Með þeirri stækkun, sem nú er að verða á
bátaflola landsmanna, hlýtur því útgerð á Hornafirði að minnka, ef ekki verður
mjög skjótt haf'izt handa með framkvæmdir, þar sem grynníngar hafnarinnar
hindra notkun hinna nýju og stærri báta. Þetta mun m. a. hafa stutt að því, að s. 1.
vertíð fækkaði viðlegubátum um fullan helming frú þVÍ, sem verið hefur undan-
farin ár. Voru aðeins 15 í stað :iO---:i5 áður. Var þó fob-verð aflans 2,26 millj. kr.,
eða 150 þús. kr. að meðaltali á 18 tonna hát. Þegar söluverð er allt að þrisvar
sinnum hærra, sést, að það er ekki smáræðis gjaldeyrir, sem þessi litli floti hefur
fært þjóðarbúinu.

Þá er rétt að geta þess, að samkvæmt Iýsisrannsóknum frú Hornafirði, Vest-
mannaeyjum og úr Faxaflóa, sem dr. Þórður Þorbjarnarson hefur gert á vegum
Fiskifélags Íslands, er þorskalýsi frá Hornafirði um það hil helmingi auðugra af
A-vitamínefni en Faxaf'lóalýsi og einnig allmikið auðugra en Vestmannaeyjalýsið,
og enn fremur hefur D-vitamímnagn Hornafjarðarlýsisins verið mun meira en lýsis úr
öðrum verstöðvum. Þetta her þó ekki að skilja þannig, að hér sé um þeim mun
verðmætari lifur að ræða, þar sem heildarlýsismagnið er minna, heldur skal bent
it þá ályktun dr. Þórðar, að ásta-ðan fyrir þessu sé sú, að á Hornafjarðarmiðin
safnist mikið af gömlum og stórum fiski, er gæti mun meira í aflanum en í öðr-
um verstöðvum. Sé þetta rétt, sem ekki virðist ástæða að draga í efa, er auðsætt,
hversu mikið glapræði það væri frá sjónarmiði fiskiveiðanna og þar með þjóðar-
heildarinnar að vanrækja nýtingu þessara fiskimiða og bæta þeim bátaflota, er
þar getur stundað veiðar með bættri aðstöðu á Hornafirði, á fiskimiðin í Faxaflóa,
þar sem ungfiskurinn sýnilega heldur sig meira.

Allt þetta mælir mjög eindregið með því, að byggð verði góð fiskihöfn á
Hornafirði, er auk heimaútgerðar verði hin sjálfsagða viðlegustöð fyrir vélbáta-
flota Austurlands á vetrarvertíð. Enn fremur mundi slík höfn skapa skilyrði fyrir
stærri fiskiskip úr öðrum landsfjórðungum til að stunda veiðar á þessum miðum
yfir sumartímann, t. d. með botnvörpu, þar sem mjög stutt væri að sigla með afl-
mm til Hornafjarðar í viðeigandi fiskiðjuver þar.

Þá er í frv. gert ráð fyrir hyggingu fiskiðjuvers og verbúðir taldar með til
hafnarmannvirkja. Er hið síðarnefnda sams konar ákvæði og í lögum um lands-
höfn Í Keflavíkur- og Njarðvíkurhreppum, er samþykkt voru á síðasta þingi. En
um fiskiðjuver má fullyrða, að bygging þess er alveg eins nauðsynleg og hafnar-
mannvirkin sjálf.

Nú um nokkur úr hefur fiskurinn eingöngu verið fluttur út ísvarinn, en sem
kunnugt er, munu engar líkur til þess, að svo verði framvegis. Enda má í alla
staði telja sjálfsagt að taka upp betri verkunaraðferðir og hætta þeirri geysilegu
sóun verðmæta, sem víðast hefur átt sér stað með því að fleygja öllum fiskúr-
gangi, sem framleiða má úr verðmætar vörur, ef áhöld eru til. Munu hraðfrysting
og niðursuðu án efa verða aðalfiskverkunaraðferðir okkar í náinni framtíð. Nú
er það sannað, að gera má verðmætar niðursuðuvörur úr þeim hlutum fisksins,
er ekki telst hæfur til hraðfrystingar, svo sem þunnildum og hausum.
Í fiskiðjuveri því, sem byggt yrði á Hornafirði, þyrfti því að vera: Stórt hrað-

frystihús, er gæti fryst mestallan vertiðarf'isk inn, niðursuðuverksmiðja, beinamjöls-
verksmiðja, lýsisvinnslustöð og aðstaða til að salta þann hluta af aflanum, sem ekki
reyndist hægt að verka á annan hátt, þegar mikið berst að.

Þá skal bent á þau rök, sem mæla með því, að ríkið taki að sér framkvæmdir
þessar og höfnin verði þar með gerð að landshöfn.

Hafnarlög fyrir Hornafjörð voru samþykkt á Alþingi 1935, og var hann einn
af þeim stöðum, sem teknir voru inn á almennu hafnarlögin á þinginu 1945. Sam-
kvæmt þeim skal viðkomandi hreppur annast framkvæmdir, en ríkið greiða %
kostnaðar. Ástæðurnar til þess, að ekki hefur verið hafizt handa, eru aðallega tvær.
Í fyrsta lagi er hér um svo mikil mannvirki að ræða, að engin von er til, að jafn-
fámennur hreppur geti komið þeim upp nema á mjög löngum tíma. í öðru lagi
er þetta alls ekki fyrst og fremst mál Hafnarhrepps. Miklu fremur er þetta eitt
stærsta hagsmunamál allrar vélbátaútgerðar á Austurlandi og þar með alls Aust-
firðingafjórðungs.

Nú er Hafnarkauptún nýlega orðið sérstakur hreppur með rúml. 300 íbúa.
Enn fremur vantar á staðnum aðrar fjárfrekar framkvæmdir, svo sem vatnsveitu
og rafveitu, sem hreppurinn verður að ráðast í, m. a. vegna útgerðarinnar. Liggur
ljóst fyrir, að honum er 'ofvaxið að leysa einnig af hendi þau verkefni, er frum-
varp þetta fjallar um. Hér er því aðeins um tvennt að ræða. Annað hvort verður
ríkið að ráðast í þær framkvæmdir, sem gera þarf, til þess að vélbátafloti Austur-
lands geti hagnýtt þessi fiskimið. eða útgerð á Hornafirði fer enn þá minnkandi
og sá floti, er þar gæti haft aðsetur, þrengir sér inn á aðra staði, þar sem fiskimiðin
em fullsetin fyrir til tjóns fyrir alla.

Hér hefur eingöngu verið bent á þá aðalhlið málsins, sem að útgerðinni snýr.
En hins ber einnig að gæta, hvaða þýðingu slíkar framkvæmdir mundu hafa fyrir
þær landbúnaðarsveifir, er næst liggja og kæmu til með að njóta þeirra markaðs-
skilyrða, er sköpuðust með vexti fiskveiða- og iðnaðarbæjar á Suð-Austurlandi.
Þannig er þetta alvarlegt hagsmunamál fyrir þessar sveitir, þegar Höfn í Horna-
firði kemst af því stigi að vera hálfgert landbúnaðarþorp með blandaða fram-
leiðslu og á það stig að verða fiskveiða- og iðnaðarbær með blómlegu atvinnulífi,
eru fyrst sköpuð góð markaðsskilyrði fyrir landbúnað héraðsins og eðlileg verka-
skipting, þar sem atvinnulíf sjávar og sveita styður hvort annað.

Hingað til hefur mestur hlutinn af fólksfjölgun þjóðarinnar lent til Reykja-
víkur, og á síðasta ári fjölgaði íbúum hennar um 2800 manns, að því er skýrslur
herma. því verður ekki með rökum neitað, að hér er um mjög hættalega þróun
að ræða fyrir allt atvinnulif þjóðarinnar. Auðlindir landsins notast verr en skyldi,
og öll þjóðin bíður hnekki af. Þrátt fyrir allar þær byggingar, sem gerðar eru í
Reykjavík, er húsnæðisleysið ætíð hið sama, því að alltaf heldur áfram hinn sami
flutningur utan af landi, sem fyllir íbúðirnar jafnóðum og þær eru tilbúnar. Eina
ráðið til að hindra þessa þróun er að beina fjármagni þjóðarinnar í starf og
uppbyggingu atvinnulífsins við heppileg skilyrði úti á landsbyggðinni, svo að aðrir
staðir geti boðið íbúum sínum lífskjör og þægindi, er jafnist á við það, sem Reykja-
vík bíður níl. Þannig myndu náttúrugæðin notast bezt til hags fyrir þjóðarheildina.
Enn fremur mun þannig verða bezt ráðin bót á því ástandi í sölumálum land-
búnaðarins, sem nú er að verða óþolandi, að flytja þurfi landbúnaðarvörur, svo
sem mjólk, úr mjög fjarlægum héruðum til að fullnægja þörfum Reykjavíkur.
Það kapphlaup, sem nú er hafið milli landbúnaðarhéraðanna um Reykjavíkur-
markaðinn, er afleiðing þessarar þróunar, og horfir til stórra vandræða, ef ekki
tekst að breyta hér um stefnu. En til þess er engin önnur leið en að efla atvinnu-
líf annarra staða, þar sem skilyrði eru hepppileg. Á hinni löngu strandlengju Suð-
ur- og Suð-Austurlands mun Höfn í Hornafirði tvímælalaust vera heppilegasti
staðurinn til slíkra hluta.

Þær framkvæmdir, sem Irumv. þetta leggur til, að ríkið geri í Höfn, eru nauð-
synlegur þáttur í þeirri uppbyggingu atvinnulífsins, sem þegar er hafin og verður
að halda áfram, ef þjóðin á að lifa framvegis heilbrigðu menningarlífi.

